
ᐱᒋᐊᕐᓂᖓ 
 
ᑎᐹᖕᒧᑦ ᐊᐅᓚᑦᑎᓂᖅ ᐊᒻᒪ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐱᖁᔭᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᑕᐃᒪᐃᑦᑕᕆᐊᖃᖅᑎᑕᐅᕙᒃᐳᖅ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᐅᑉ ᒪᓕᒐᓕᐊᖑᓯᒪᔪᑦ ᓄᓇᕗᒻᒥᐅᑦ ᑎᐹᖕᒧᑦ 
ᐊᐅᓚᑦᑎᓂᖅ ᐊᒻᒪ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐱᖁᔭᖓᓂ.  ᐃᖅᑲᐅᒪᔭᐅᓪᓗᐊᕐᑐᖅ ᑎᐹᖕᒧᑦ 
ᓱᐴᖅᑐᕐᓂᖕᒧᑦ ᐱᖁᔭᖅ ᐊᑐᓕᕐᑕᐅᓚᐅᕐᓯᒪᖕᒪᑦ ᐅᐱᕐᖔᖅ 2021−ᒥᑦ,  ᐊᑐᓕᕐᑎᑕᐅᓂᒃᓴᖓ ᓂᕆᐅᒋᔭᐅᔪᖅ 
ᑎᐹᖕᒧᑦ ᓱᐴᖅᑐᕐᓂᖕᒧᑦ ᐱᖁᔭᖓ 2023-ᒥᑦ. ᑖᓐᓇ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ 
ᑭᓱᓕᕆᕝᕖᑦ ᐱᖁᔭᖅ ᖁᔭᓈᖅᑕᐅᓛᖅᑐᑦ ᐊᑐᓕᕐᑎᑕᐅᒃᐸᑦ ᑎᐹᖕᒧᑦ ᓱᐴᖅᑐᕐᓂᖕᒧᑦ ᐱᖁᔭᖅ.  
 
ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ ᐊᕐᕌᒍᑕᒫᖅᓯᐅᑎ ᐅᓂᒃᑳᖓ 
ᓇᐃᓈᕐᓯᒪᕗᖅ ᐊᓯᔾᔨᖅᑕᑦ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ 
ᐊᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓇᔪᖕᓂᖏᓐᓂᑦ ᐊᑐᓕᕐᑎᓪᓗᒍ, ᒪᓕᒃᑕᐅᓗᓂ, ᐃᓕᓐᓂᐊᕐᑎᑦᑎᓗᑎᒃᓗ 
ᓄᓇᕗᒻᒥᐅᑦ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ. ᑖᓐᓇ ᐅᓂᒃᑳᖅ ᐄᐳᕈ 
1, 2021-ᒥᑦ ᒫᑦᓯ 31, 2022-ᒧᑦ.  
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᐹᒃᒧ ᓱᕐᕋᖕᓇᖅᑐᓄᓪᓗ ᐱᓕᕆᐊᑦ, ᑎᓴᒪᓂ ᑕᒪᐃᓐᓂᒃ ᑐᕌᒐᕆᔭᖃᕐᐳᑦ:  

• ᐱᑦᑕᐃᓕᒪᑎᑦᑎᓂᖅ: ᑎᓕᐅᕆᓂᖅ ᓄᓇᕗᒻᒥᐅᓂᒃ ᐱᒋᐊᓚᐅᖅᓯᒪᖁᙱᓪᓗᒋᑦ ᑕᕝᕚᑭᒥᒃ; 

• ᓴᐳᔾᔨᓂᖅ: ᓴᐳᑎᓗᒋᑦ ᓄᓇᕗᒻᒥᐅᑦ ᓱᐳᖅᑐᖅᑑᑉ ᐳᔪᕐᓗᐊᓂᒃ; 

• ᑕᐃᒪᐃᑐᐃᓐᓇᕈᓐᓃᖅᑎᑦᑎᓂᖅ: ᐊᑐᖅᑕᐅᓇᔭᖅᑐᓂᒃ ᐃᓕᖅᑯᓯᕆᔭᐅᓗᑎᒃ ᑕᕝᕚᑭᐅᑉ 
ᐊᑐᖅᑕᐅᕙᖕᓂᖓᓄᑦ ᐃᓱᒪᒋᔭᐅᖃᑦᑕᕈᓐᓃᕐᓂᐊᕐᒪᑦ ᑕᐃᒪᐃᑉᐸᒃᑐᑐᖃᐅᓇᓱᒋᔭᐅᓗᓂ ᓄᓇᕗᒻᒥ 
ᐃᓅᖃᑎᒌᒃᐸᒃᑐᓂ; ᐊᒻᒪᓗ  

• ᐊᑐᓗᐊᕈᓐᓃᕐᐸᓪᓕᐊᓂᖅ/ᐊᑐᙱᓐᓂᕐᓴᐅᓂᖅ: ᐊᔭᐅᖅᑐᐃᓗᑎᒃ ᐃᑲᔪᕐᓗᑎᒃᓗ ᓄᓇᕗᒻᒥᐅᓂᑦ 
ᓱᐴᖅᑐᖃᑦᑕᓗᐊᕈᒪᔪᓐᓃᕐᑐᓂᑦ ᓄᖅᑲᕈᒪᔪᓂᒡᓘᓐᓃᑦ. 

 
ᑕᕝᕚᑭᑐᓗᐊᖃᑦᑕᕐᑐᑦ ᓄᓇᕗᒻᒥ ᐃᓱᒫᓘᑕᐅᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 2018−ᒥᑦ, ᐃᓄᖕᓄᑦ 
ᐅᑭᐅᓕᑦ 12 ᐅᖓᑖᓄᓪᓗ, ᓱᐴᖅᑐᖃᑦᑕᓚᐅᕐᑐᖅ ᐊᕕᒃᑐᕐᓯᒪᔪᓂᑦ 16%−ᖑᓚᐅᕐᐳᖅ1, ᐊᔾᔨᐸᓗᖏᑦ 
ᑎᑎᖅᑲᐃᑦ ᓄᓇᕗᒻᒥᑦ ᓇᓗᓇᐃᕐᓯᓯᒪᓪᓗᓂ ᓱᐴᖅᑐᖃᑦᑕᕐᑐᑦ 74%−ᖑᓪᓗᑎᒃ.2 ᐃᓚᖏᑦ ᓄᓇᓖᑦ ᓄᓇᕗᒻᒥᑦ 

 
1 2018 ᑲᓇᑕᒥᐅᓄᑦ ᓄᓇᓕᖕᓂ ᖃᐅᔨᓴᕐᓂᖅ ᐃᓚᖃᙱᓚᖅ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᕐᓂᒃ ᐅᖃᐅᓯᖃᓕᕌᖓᒥ ᑲᓇᑕᓕᒫᒥ 
ᐊᑐᖅᑕᐅᕙᒃᑐᓂᒃ. ᑕᐃᒪᐃᑎᑦᑎᔪᖅ, ᑲᑎᖅᓱᖅᓯᒪᔪᑦ ᓄᓇᕗᒻᒧᑦ ᐱᔭᐅᔭᕆᐊᖃᖅᑐᑦ 2014−ᒥᙶᖅᑐᓂᒃ ᖃᐅᔨᓴᕈᑎᓂᒃ; ᑲᓇᑕᒥ 
ᑭᒡᓕᓯᓂᐊᖅᑎᒃᑯᑦ, ᔫᓂ 25, 2019, "ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓱᓕᔪᑦ ᑎᑎᕋᕐᕕᒃᓴᑦ - ᓱᐴᖅᑐᕐᓂᖅ, 2018." 
2 ᑖᒃᑯᐊ ᓇᐃᓴᖅᑕᐅᓯᒪᔪᑦ (74%−ᓗ 16%−ᓗ) ᐱᔭᐅᓯᒪᔫᒃ ᐊᔾᔨᒌᙱᑦᑐᓂᑦ ᓇᐃᓴᖅᑕᕕᓂᖕᓂᑦ: ᐱᒋᔭᐅᔪᓂᑦ ᐱᐅᓂᖏᓐᓄᑦ 
ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ ᐊᒻᒪᓗ ᑲᓇᑕᒥ ᓄᓇᓕᖕᓂᑦ ᐋᓐᓂᐊᖃᙱᓐᓂᕐᒧᑦ ᖃᐅᔨᓴᕐᓂᖅ, ᑖᒃᑯᐊᒃ. ᑖᒃᑯᐊ ᑲᓇᑕᒥᑦ 
ᓄᓇᓕᖕᓂᑦ ᐋᓐᓂᐊᖃᙱᓐᓂᕐᒧᑦ ᖃᐅᔨᓴᕈᑎ ᕿᒥᕐᕈᕙᒃᑲᖢᐊᕐᖢᑎᒃ ᓱᐴᖅᑐᕐᐸᒃᑐᓂᑦ ᑲᓇᑕᒥ, ᓄᓇᕗᓪᓗ, ᐱᒋᔭᐅᔪᓂᑦ 
ᐱᐅᓂᖏᓐᓄᑦ ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ ᓱᓕᓂᕐᓴᓂᑦ ᖃᐅᔨᓴᕈᑎᖃᖅᐸᒃᑐᑦ. ᓲᕐᓗ, ᐱᒋᔭᐅᔪᓂᑦ ᐱᐅᓂᖏᓐᓄᑦ 
ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ ᓄᓇᕗᒻᒥᐅᓂᑦ ᐅᐸᒃᖢᑎᒃ ᐅᖃᐅᓯᖕᒥᓪᓗ ᓂᕈᐊᕆᔭᖃᕐᖢᑎᒃ, ᑲᓇᑕᒥᑦᓄᓇᓕᖕᓂᑦ 
ᐋᓐᓂᐊᖃᙱᓐᓂᕐᒧᑦ ᖃᐅᔨᓴᖃᑦᑕᕐᑐᓪᓕ ᐅᖃᓘᑎᒃᑯᑦ ᖃᓪᓗᓈᑐᑦ ᐅᐃᕖᑐᓪᓗ.  Lᐱᒋᔭᐅᔪᓂᑦ ᐱᐅᓂᖏᓐᓄᑦ 
ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕈᑎᖏᑦ ᐊᔾᔨᖃᕐᒥᔪᐃᑦᑕᐅᖅ ᑭᖑᓪᓕᖅᐹᖑᓚᐅᕐᑐᒥ ᐃᓄᖕᓂᑦ ᐋᓐᓂᐊᖅᑕᐃᓕᒪᓂᕐᒧᑦ 
ᖃᐅᔨᓴᕈᑎᓂᑦ. 

ᐅᓂᒃᑳᕐᓯᒪᔪᑦ ᓱᐴᖅᑐᖃᑦᑕᖅᑐᑦ ᐊᒥᓲᓂᖏᓐᓂᑦ 84 ᐳᓴᓐᑎᒧᑦ. ᐊᒻᒪᒃᑲᓐᓂᖅ, 51% ᓄᓇᕗᒻᒥ ᒪᒃᑯᒃᑐᑦ 
ᐅᑭᐅᓕᑦ 12-19 ᓱᐴᖅᑐᖃᑦᑕᖅᑐᑦ, ᐅᖓᑖᓄᐊᕐᖢᓂ ᐊᕐᕕᓂᓖᖅᓱᕐᓗᒍ ᑲᓇᑕᒥᐅᓄᑦ ᖃᔅᓯᐅᓂᖏᑦ 7.7%.3 
 
ᑕᕝᕚᑭᑐᖃᑦᑕᕐᓂᕐᒧᑦ ᐋᓐᓂᐊᓕᕈᑕᐅᔪᓐᓇᓪᓚᕆᑦᑐᓂᑦ ᖃᓂᒻᒪᓯᐅᔪᓂᓪᓗ ᖃᓄᐃᒍᑎᑖᕈᑕᐅᖃᑦᑕᖅᑐᖅ 
ᓄᓇᕗᒻᒥᐅᓄᑦ, ᒪᑯᓂᖓ ᐳᕙᒃᑯᑦ ᐋᓐᓂᐊᖃᓕᕐᓗᑎᑦ, ᐳᕙᓪᓗᓕᕐᓗᑎᑦ, ᐳᕙᖏᑎᒍᑦ 
ᖃᓄᐃᒍᑎᖃᓕᕈᑕᐅᖃᑦᑕᖅᑐᑦ ᓄᑕᖅᑲᓂᑦ. ᓱᐴᕐᑐᖃᑦᑕᕐᖢᓂ ᓴᙲᒃᑎᑦᑎᓐᓇᕐᑐ ᑎᒥᐅᑉ ᓴᐴᓘᑕᖏᓐᓂᑦ 
ᓱᕋᐃᕙᒃᖢᑎᒃᓗ ᐳᕙᖕᓂ, ᐊᓯᖏᓐᓂᓪᓗ, ᐊᑦᑕᕐᓇᕐᓯᕚᓪᓕᕈᑎᕙᒃᖢᓂᓗ ᐋᓐᓂᐊᕐᔪᐊᒥ ᓄᕙᒡᔪᐊᕐᓇᖅ-
19−ᑐᑦ. 
 
ᐱᓕᕆᐊᖑᓯᒪᔪ ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓᓄᑦ  
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᒪᒋᔭᖃᓚᐅᕐᑐᑦ ᐱᓕᕆᐊᖑᓂᖏᓐᓂᑦ ᑎᐹᒃ ᐊᐅᓚᑕᐅᓂᖓ 
ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ ᒪᓕᒃᑕᐅᔭᕆᐊᓕᓪᓗ ᐊᑐᓕᕐᑎᑕᐅᓚᐅᕐᑎᓪᓗᒋ 
2004−ᒥᑦ 2007−ᒥᓗ. ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ 
ᓇᓗᓇᐃᕐᓯᓯᒪᔪᖅ ᖃᓄᖅ, ᖃᖓ ᐊᒻᒪᓗ ᑭᓇᒧ ᑕᕝᕚᑭ ᐊᑐᕐᑕᐅᔪᓐᓇᕐᒪᖔ ᓂᐅᕕᐊᒃᓴᐅᓗᓂᓗ ᓄᓇᕗᒻᒥᑦ, 
ᑲᒪᒋᔭᓕ ᐅᔾᔨᖅᓱᕐᓂᖕᓂᑦ ᑕᕝᕚᑭᓂ ᓂᐅᕕᐊᒃᓴᖃᓲᓂ, ᖃᓄᐃᓕᓯᔪᓐᓇᕐᒪᖔᖏᓪᓗ ᒪᓕᙱᒃᑯᑎᑦ ᐅᑯᓂᖓ 
ᒪᓕᒃᑕᐅᔭᕆᐊᓕᖕᓂᑦ. 
 
ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓ ᒪᕐᕉᖕᓂᒃ ᑐᙵᕕᖏᑎᒍᑦ ᑐᕌᒐᖃᖅᑐᑦ: 

• ᐅᔾᔨᕐᓇᖅᓯᑎᑦᑎᓗᑎᒃ ᓴᐳᔾᔨᓯᒪᓗᑎᒡᓗ ᖃᓄᐃᙱᑦᑐᓐᓇᕐᓂᖏᓐᓂᒃ ᐃᓅᑦᑎᐊᕈᓐᓇᕐᓂᖏᓐᓄᓪᓗ 
ᓄᓇᕗᒻᒥᐅᑦ ᓇᓗᙱᑦᑎᐊᕐᓂᒃᑯᑦ ᑕᒪᒃᑯᐊ ᑭᒃᑯᑐᐃᓐᓇᓄᑦ ᐃᓂᒋᔭᐅᕙᒃᑐᑦ 
ᐃᖅᑲᓇᐃᔭᕐᕕᒋᔭᐅᕙᒃᑐᓪᓗ ᓱᐴᖅᑐᕐᓇᙱᒃᑲᓗᐊᕐᒪᖔᑕ; ᐊᒻᒪᓗ 

• ᒥᑭᒡᓕᒋᐊᖅᑎᑦᑎᔪᒪᓂᕐᒧᑦ ᐊᑐᕈᓐᓇᕐᓂᕐᒥᒃ ᑕᕝᕚᑭᓂᒃ, ᐱᓗᐊᙳᐊᖅᖢᓂ ᒪᒃᑯᒃᑐᓄᑦ, ᐅᑯᑎᒎᓇᖅ 
ᐊᔪᖅᑎᑦᑎᓂᒃᑯᑦ ᑕᑯᒃᓴᐅᑎᑦᑎᓂᕐᒥᒃ ᓂᐅᕐᕈᑎᖃᕐᓂᕐᒥᒡᓗ ᑕᕝᕚᑭᓂᒃ. 

  
ᑕᕝᕚᑭᒧᑦ ᐊᐅᓚᑦᑎᓂᖅ ᒪᓕᒐᖏᑦ ᐱᒻᒪᕆᐅᖕᒪᑕ ᐃᓚᒋᔭᐅᓪᓗᓂ ᓄᓇᕗᑦ ᐱᕙᒌᔭᐅᑎᒃᓴᖏᓐᓂᑦ 
ᑕᕝᕚᑭᑐᓗᐊᕐᕈᓐᓃᕐᑎᑦᑎᓇᓱᒃᓗᑎᒃ. 
 
2020/2021 ᑎᐹᒃ ᐊᐅᓚᑕᐅᓂᖓ  ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ 

ᐱᖁᔭᖅ−ᒨᖓᔪᓄᑦ ᐱᕙᓪᓕᐊᓂᐅᔪᑦ  
 
ᓴᖅᑭᑕᐅᓂᖓ ᑎᐹᖕᒧᑦ ᓱᐴᖅᑐᕐᓂᖕᒧᑦ ᐱᖁᔭᖅ 
ᒫᓐᓇᒧᑦ ᑎᑭᖦᖢᒍ, ᐋᓐᓂᐊᖃᕐᓇᙱᑦᑐᓕᕆᔨᑦ ᑲᒪᓪᓗᐊᑕᖅᓯᒪᕗᑦ ᑕᕝᕚᑭᒧᑦ ᐊᐅᓚᑦᑎᔾᔪᑎᒋᓇᓱᒃᑕᖓᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ, ᓄᓇᓕᖕᓂ ᐱᓕᕆᐊᖑᑎᑕᐅᔪᓂᑦ, ᐊᒻᒪ ᐱᔨᑦᑎᕋᐅᑎᓂᑦ. ᑲᑎᙵᓗᑎᒃ ᑕᕝᕚᑭ 
ᐊᐅᓚᑕᐅᓂᖓᓄ ᐅᐸᓗᖓᐃᔭᐅᑎ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑦᑎᓚᐅᕐᐳᑦ ᓄᑖᒥ ᑎᐹᖕᒧᑦ 
ᓱᐴᖅᑐᕐᓂᖕᒧᑦ ᐱᖁᔭᖅ ᐃᓇᖏᕐᓂᐊᕐᓗᒍ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ 
ᐱᖁᔭᖅ. ᐅᓪᓗᒥᒧᑦ ᐊᖑᒻᒪᑎᔪᓂᒃ ᒪᓕᒐᓕᐊᖑᔪᒪᔪᑦ ᐱᒻᒪᕆᐊᓘᓪᓗᓂ ᐊᑐᖅᑕᐅᔪᓐᓇᖅᐳᖅ, 
ᐃᑲᔪᕈᑕᐅᓂᐊᕐᓗᓂ ᑕᕝᕚᑭᑐᖅᐸᖕᓂᕆᔭᖏᓐᓂᒃ ᐊᑦᑎᒃᓯᒋᐊᕈᑕᐅᓗᓂ, ᓴᐳᔾᔨᓯᒪᓗᓂᓗ ᐃᓄᐃᑦ 

 
3 ᑲᓇᑕᒥᐅᓄᑦ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕈᑎ, 2014.  

ᖃᓄᐃᙱᑦᑎᐊᕈᓐᓇᕐᓂᖏᓐᓂᒃ. ᑕᐃᒪᒃᑲᓗᐊᖅᑎᓪᓗᒍᓕ, ᓴᓂᕌᒍᑦ ᐃᓚᖏᑦ ᐱᒻᒪᕆᐊᓗᐃᑦ ᐋᖅᑭᒋᐊᕈᑕᐅᔪᑦ 
ᓴᖅᑭᑕᐅᓯᒪᔪᑦ 2018ᖑᑎᓪᓗᒍ, ᓄᓇᕗᒻᒥ ᑕᕝᕚᑭᒥᑦ ᐊᐅᓚᑦᑎᓂᕐᒧᑦ ᒪᓕᒐᓕᐊᖑᔪᖅ 
ᐋᖅᑭᒋᐊᖅᑕᐅᓚᐅᖅᓯᒪᙱᑦᑐᖅ ᐅᑭᐅᑦ 15 ᓈᓯᒪᓕᖅᑐᑦ, ᐊᒻᒪᓗ ᓄᑖᙳᕆᐊᖅᑕᐅᔭᕆᐊᖃᓕᖅᑐᖅ ᑖᓐᓇ 
ᒪᓕᒐᓕᐊᖑᓯᒪᔪᖅ ᐊᑑᑎᖃᑦᑎᐊᖅᑑᖁᓪᓗᒍ. 
 
2021/22−ᒥ, ᑕᕝᕚᑭᒧ ᓱᕐᕋᖕᓇᕐᑐᓄᓪᓗ ᐱᓕᕆᐊᖅ ᐱᓕᕆᐊᖑᐃᓐᓇᕐᖢᓂ ᓴᖅᑭᑦᑎᓇᓱᒃᖢᑎᒃ ᓄᑖᒥ 
ᐱᖁᔭᖕᒥᑦ, ᓴᖅᑭᑕᐅᓚᐅᕐᓯᒪᔪᖅ ᓯᑎᐱᕆ 2020−ᒥᑦ.  ᐊᑐᓕᕐᑕᐅᓂᖓ ᓄᑖᖅ ᐱᖁᔭᖅ ᐃᓕᔭᐅᓯᒪᓂᐊᕐᑐᖅ 
ᐊᕐᕌᒍ ᐅᓂᒃᑳᖓᓂ ᐱᒋᐊᕐᓚᐅᕐᒪ ᐅᐱᕐᖔᖅ 2021. 
 
ᑖᓐᓇ ᑎᐹᖕᒧᑦ ᓱᐴᖅᑐᕐᓂᖕᒧᑦ ᐱᖁᔭᖅ ᐋᖅᑭᒃᓯᒪᔪᖅ ᑎᓴᒪᐃᓕᖓᔪᓂ ᐱᔾᔪᑎᖃᕐᖢᓂ. ᐱᔾᔪᑕᐅᔪᑦ ᓇᓕᒧᑦᑎᑦ 
ᑐᕌᒐᕆᔭᐅᔪᑦᓂᑦ ᑎᑭᑕᐅᓇᓱᐊᖅᑐᓂᓪᓗ ᒫᓐᓇ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ 
ᑭᓱᓕᕆᕝᕖᑦ ᐱᖁᔭᖅ. ᓄᑖᖅ ᐱᖁᔭᖅ ᐃᓚᓕᐅᔾᔨᓯᒪᔪᖅ ᐱᐅᓛᒃᑯᑦ ᐊᑐᕈᓐᓇᖅᑐᓂᑦ ᑕᕝᕚᑭᒥᑦ ᐊᐅᓚᑦᑎᓂᕐᒥᑦ 
ᐊᒻᒪᓗ ᒫᓐᓇ ᐊᑐᖅᑕᐅᔪᒥᑦ ᒪᓕᒐᓕᐊᕆᔭᐅᓯᒪᔪᒥᑦ. ᐊᓯᔾᔨᕐᑕᐅᔪᑦ ᒪᓕᒐᒧᑦ ᐅᑯᐊ: 
 

1. ᓴᐳᑎᓗᒋᑦ ᓄᓇᕗᒻᒥᐅᑦ ᓱᐴᖅᑐᖅᑕᐅᔫᑉ ᐳᔪᖓᓂᒃ ᓇᐃᒪᓂᕐᒥᑦ. 

• ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓱᐴᕐᑐᕐᓇᕈᓐᓃᕐᓗᑎᒃ, ᐃᓚᓕᐅᑎᓗᒋᑦ ᓄᓇᕗᑦ ᒐᕙᒪᒃᑯᖏᑦᑕ 
ᐃᖅᑲᓇᐃᔭᖅᑎᓄᑦ ᐃᒡᓗᐃᑦ. 

• ᓱᐴᖅᑐᖅᑎᑦᑎᕙᙱᓪᓗᑎᒃ ᓄᓇᓯᐅᑎᓂᑦ—ᑎᓴᒪᓕᖕᓂᓪᓗ, ᖃᒧᑕᐅᔭᓂᓪᓗ, 
ᐅᒥᐊᖕᒥᓪᓗ−ᐃᓄᒃᑕᖃᕐᑎᓪᓗᒍ ᐅᑭᐅᓖᑦ 19 ᑐᖔᓂᑦ.  

• ᐱᔪᓐᓇᕐᓂᖃᕐᓗᑎᒃ ᑎᒃᑯᐊᕐᓯᓂᐊᕐᓗᑎᒃ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓂᑦ 
ᒪᓕᒐᕐᓂᑦ ᐊᑐᖅᑎᑦᓯᔨᓂᑦ.  

2. ᐃᓄᐃᑦ ᑕᕝᕚᑭᑐᖅᑕᐃᓕᒪ ᐱᓗᐊᖅᑐᒥᒃ ᓄᑕᖅᑲᑦ ᐊᒻᒪ ᒪᒃᑯᒃᑐᐃᓪᓗ. 

• ᐱᔭᐅᑎᑕᐅᕙᙱᓪᓗᑎᒃ ᑎᐱᑎᕐᓯᒪᔪᓂ ᑕᕝᕚᑭᓂᑦ. 

• ᑕᕝᕚᑭᑐᖅᑕᐃᓕᒪᑎᑦᑎᓗᑎᑦ 9ᒦᑕᑦ ᐅᖓᓯᖕᓂᓕᖕᓂᑦ ᐃᓕᓐᓂᐊᕐᕕᖕᓂᑦ. 

• ᒪᓕᒐᕐᓂᑦ ᐊᑐᖅᑎᑦᑎᔨᑦ ᐱᔪᓐᓇᕐᓂᕐᑖᕐᑎᑕᐅᓗᑎᒃ ᐊᑐᕈᓐᓃᖅᑎᑦᓯᓂᖕᒥᑦ ᓂᐅᕕᕐᕕᐅᑉ 
ᑕᕝᕚᑭᖃᕈᓐᓇᐅᑎᐊᓂ ᓯᖁᒥᑦᑎᓂᖕᒧᑦ. 

• ᑕᕝᕚᑭᓂ ᓂᐅᖅᑐᒐᓂᓪᓗ ᓂᐅᕕᐊᒃᓴᖃᕐᐸᒃᑐᑦ ᐅᓂᒃᑳᓕᐅᕆᐊᖃᕐᐸᒃᓗᑎᒃ ᐊᕐᕌᒎᒃ 
ᒪᕐᕈᑕᒫᑦ.  

• ᐅᑭᐅᑭᓛᖑᔪᑦ ᖁᕝᕙᕆᐊᕐᓄᒋᑦ ᓂᐅᕕᕈᓐᓇᕐᑐᑦ ᑕᕝᕚᑭᓂ/ᓂᐅᖅᑐᒐᓄ ᑭᓱᑯᓘᔭᑦ, ᓲᕐᓗ 
ᐃᒧᓯᔾᔪᑎᑦ ᓱᐴᖅᑑᑎᓪᓗ, 19−ᒧᑦ. 

3. ᑕᑯᔅᓴᐅᖏᓐᓂᖅᓴᐅᔾᔫᒥᓕᖁᓪᓗᒋᑦ ᑕᕝᕚᑭᑐᖅᑐᑦ ᐅᕙᓗ ᓱᐴᖅᑐᖅᑐᑦ. 

• ᑭᒡᓕᖃᖅᑎᑕᐅᓗᑎᒃ ᐊᑭᓄᑦ ᓴᖅᑭᔮᖅᑎᑕᐅᓲᑦ ᓂᐅᕕᕐᕕᖕᓂᑦ. 

• ᐱᑕᖃᕈᓐᓃᖅᑎᓪᓗᒋᑦ ᓴᖅᑭᔮᕆᐊᖃᖅᑎᑕᐅᔪᑦ ᐋᓐᓂᐊᒧᑦ ᐅᑭᐅᑭᑦᑐᓄᓪᓗ−ᓂᐅᕕᐊᒃᓴᑦ 
ᒥᒃᓵᓄᑦ ᓂᐅᕕᕐᕕᖕᒧᐊᖅᑕᐅᓗᑎᒃ.  



4 
 

• ᑕᕝᕚᑭᓕᐅᖅᑏᑦ ᓂᐅᕕᕐᕕᖕᓂᑦ ᓂᐅᕕᖁᔨᓂᖕᒨᖓᔪᓂᑦ ᓴᖅᑭᔮᖅᑎᑕᐅᕙᙱᓪᓗᑎᒃ 
ᑕᕝᕚᑭᓄᑦ ᓂᐅᕕᐊᒃᓴᓅᖓᔪᓂᑦ. 

• ᓴᖅᑭᑦᑎᓗᑎᒃ ᓴᙱᔪᓂ ᒪᓕᒋᐊᓕᖕᓂᒃ ᑐᙵᕕᖕᓂᑦ ᐊᔾᔨᐅᙱᑦᑐᓄᑦ ᓂᐅᕕᕐᕕᖕᓄᑦ. 

4. ᒪᓕᒐᓕᐅᖅᑕᐅᓗᑎᑦ ᓄᑖᖅ ᓴᖅᑭᖅᑕᐅᕙᓪᓕᐊᔪᑦ, ᓲᕐᓗ ᐃᒪᖃᕆᐊᓖᑦ ᓱᐴᖅᑑᑏᑦ. 

• ᐱᑕᖃᖅᑎᑕᐅᙱᓪᓗᑎᒃ ᑎᐱᓖᑦ ᑕᕝᕚᑭᖃᙱᑦᑐᑦ ᐃᒪᕐᒨᕆᐊᓖᑦ ᓱᐴᖅᑑᑎᒧᑦ.  

• ᒪᓕᒐᓕᐅᕐᓗᒋᑦ ᓱᐴᖅᑑᑎᙳᐊᑦ. 

• ᓂᐅᕕᖅᑎᑦᑎᕙᙱᓪᓗᑎᒃ ᐃᓄᖕᓄᑦ ᐅᑭᐅᓖᑦ 19 ᑐᖔᓂᑦ. 

• ᓂᐅᕕᐊᒃᓴᖃᖅᐸᙱᓪᓗᑎᒃ ᑕᕝᕚᑭᓂᑦ ᐱᖃᕆᐊᖃᙱᑦᑐᑦ. 

• ᑎᐱᓖᑦ ᐱᑦᑕᐃᓕᑎᑕᐅᓗᑎᒃ ᑭᓯᐊᓂ ᑕᕝᕚᑭ. 

• ᑭᒡᓕᖃᕐᑎᑕᐅᓗᑎᒃ ᓴᖅᑭᔮᖅᑎᑕᐅᕙᒃᑐᑦ ᓴᖅᑭᔮᒐᓪᓗ ᐊᔾᔨᐸᓗᓖᑦ ᑕᕝᕚᑭᒥᑦ. 

• ᑭᒡᓕᖃᕐᑎᑕᐅᓗᑎᒃ ᑕᕝᕚᑭᒦᑦᑐᖅ ᐅᐃᕆᓐᓇᖅᑐᖅ ᓂᐅᖅᑐᒐᓂᑦ.  

ᐅᓇ ᓄᑖᖅ ᐱᖁᔭᖅ ᐊᑐᕆᐊᖃᓪᓚᕆᑦᑐᖅ ᐱᕚᓪᓕᐊᕆᐊᖅᑎᑦᑎᓂᕐᒧᑦ ᑕᕝᕚᑭᓂᑦ ᐊᐅᓚᑦᑎᓂᕐᒧᑦ ᓄᓇᕗᒻᒥ, 
ᑖᓐᓇ ᐊᓪᓗᕆᐊᕈᑕᐅᔪᖅ ᓄᓇᕗᒻᒥᐅᓄᑦ ᐃᑲᔪᖅᑐᖅᑕᐅᓪᓚᕆᑦᑐᓂ. ᑐᓴᖅᑕᐅᔪᑦ ᓄᓇᓕᖕᓂᑦ 
ᐱᖃᖃᑕᐅᔪᓂᓪᓗ ᑐᓴᕋᓱᒃᑎᓪᓗᒋ ᓇᓗᓇᕈᓐᓃᓚᐅᕐᑐᖅ ᐊᒥᓲᓂᕐᓴᐃᑦ ᓄᓇᕗᒻᒥᐅᑦ ᓈᒻᒪᒍᓱᖕᓂᖏᑦ 
ᐊᓯᔾᔨᕐᑐᓂᑦ.   

ᐊᑐᓕᕐᑎᑕᐅᒍᓂ, ᓄᑖᖅ  ᑎᐹᖕᒧᑦ ᓱᐴᖅᑐᕐᓂᖕᒧᑦ ᐱᖁᔭᖅ ᓴᖅᑭᑦᑎᓂᐊᕐᑐᖅ ᐊᒥᓱᓂ ᓄᑖᓂ 
ᓄᑖᙳᕆᐊᕐᓯᒪᔪᓂᓪᓗ ᐊᑐᕆᐊᓕᖕᓂᑦ ᑎᐹᒃᑐᓗᐊᕐᑕᐃᓕᒪᑎᑦᑎᓂᐊᕐᓗᑎᒃ ᓄᓇᕗᒻᒥᑦ ᓴᐳᑎᔭᐅᓗᑎᒃᓗ 
ᓄᓇᕗᒻᒥᐅᑦ ᐅᓗᕆᐊᓇᕐᑐᓂ ᐳᔪᖕᒧᑦ. ᓄᑖᖅ ᑎᐹᖕᒧᑦ ᓱᐴᖅᑐᕐᓂᖕᒧᑦ ᐱᖁᔭᖅ ᐃᓚᖃᐅᕐᓂᐊᕐᑐᑦ ᐊᒥᓱᓂ 
ᐱᐅᓛᓂ−ᐱᐅᓯᕆᔭᓂ ᐋᖅᑭᒃᑕᐅᓯᒪᔪᑦ ᐊᓯᖏᓐᓂᑦ ᑲᓇᑕᐅᑉ ᐱᔪᓐᓇᕐᓂᖃᕐᕕᒋᔭᖏᓐᓂᑦ 
ᓴᖅᑭᑦᑎᓗᑎᒃᓗᑦᑕᐅᖅ ᐃᓚᖏᓐᓂᑦ ᐱᕙᓪᓕᐊᖏᓐᓇᕐᓗᑎᒃ ᐋᖅᑭᒃᓯᒪᔪᑦ ᓴᖅᑭᒃᐸᓪᓕᐊᔪᓄᑦ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᔾᔪᑕᐅᔪᓂᑦ, ᑕᖏᓕᖕᓄᑦ ᓱᐴᖅᑑᑎᓄᑦ.  

• ᓄᑖ ᐱᖁᔭᖅ ᓂᐅᕕᐊᒃᓴᖃᕆᐊᖃᕐᑎᑦᑎᔾᔮᙱᑦᑐᑦ ᑎᐱᓕᖕᓂᑦ ᑭᒡᓕᖃᕐᑎᑕᐅᓗᑎᒃᓗ ᑕᕝᕚᑭᒦᑦᑐᖅ 
ᐅᐃᕆᓐᓇᖅᑐᖓᓂ; ᐊᒻᒪᓗ 

• ᓄᑖᖅ ᐱᖁᔭᖅ ᓴᖅᑭᔮᖅᑎᑦᑎᖃᑦᑕᔾᔮᙱᑦᑐᑦ ᑕᖏᓕᑦ ᓱᐴᕐᑐᑎᓂᑦ ᑖᒃᑯᐊᓗ ᓱᐴᖅᑐᒐᒃᓴᐃᑦ 
ᑕᑯᔭᐅᔪᓐᓇᙱᓪᓗᑎᒃ ᑲᒪᒋᔭᐅᕙᙱᓪᓗᑎᒃ ᓂᐅᕕᓚᐅᖅᑳᕋᑎᒃ ᐊᔾᔨᐊᙱᑦᑐᓂ ᑕᖏᓕᖕᓂᑦ 
ᓱᐴᑎᑦ/ᑕᕐᕕᖕᓂᑦ. 

ᑎᐹᖕᓄᑦ ᓱᐴᖅᑐᖃᑦᑕᕐᓂᕐᒧᓪᓗ ᐱᖁᔭᖅ ᓴᖅᑭᑦᑎᓂᐊᕐᒥᔪᖅ ᐊᑕᖏᕐᓗᒋᑦ ᐱᔾᔪᑎᓕᖕᓂᒃ ᑎᐹᖕᒥ, 
ᓯᒡᒐᓕᐊᙳᐊᓂᒃ, ᐊᒻᒪ ᓂᐅᕕᕐᕕᕋᓛᓂᒃ ᓄᓇᕗᒻᒥ ᖃᐅᔨᒪᔭᐅᖁᓪᓗᒍ ᑕᒪᒃᑯᐊ ᓂᐅᕕᕐᕕᕋᓛᑦ ᐱᖁᔭᕐᒧᑦ 
ᑐᕌᒐᕆᔭᖏᓐᓄᑦ ᑐᖓᐅᑦᑎᖁᙱᖦᖢᒋᑦ.    

ᑐᓴᐅᒪᖃᑦᑕᐅᑎᓂᖅ, ᐃᓕᓐᓂᐊᕐᓂᖅ, ᐱᓕᒻᒪᒃᓴᕐᓂᖅ, ᐊᑐᓕᕐᑎᑦᑎᓂᕐᓗ 
 
ᐊᒻᒪᓗᑦᑕᐅᖅ ᓄᑖᙳᕆᐊᕋᓱᒃᓗᒋᑦ ᒪᓕᒐᓕᐊᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᓯᒪᓕᖕᒥᔪᑦ 
ᐃᓕᑦᑎᕚᓪᓕᕐᑎᑦᑎᓇᓱᒃᖢᑎᒃ ᓄᓇᕗᒻᒥᓂᑦ ᐱᖃᖃᑕᐅᔪᓂᓪᓗ ᐊᑐᕐᑕᐅᔭᕆᐊᓕᖕᓂᑦ ᑎᐹᒃ ᐊᐅᓚᑕᐅᓂᖓ 
ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ. 
 
ᖃᕆᓴᐅᔭᒃᑯᑦ ᐱᕙᓪᓕᐊᔪᑦ− ᕙᐃᔅᐳᒃ 
ᐊᕐᕌᒍᒥᑦ, ᓄᓇᕗᑦ ᒐᕙᒪᒃᑯᖏᑦᑕ ᑕᕝᕚᑭ ᑕᒫᓂ ᐃᓂᖃᙱᓚᖅ ᕙᐃᔅᐳᒃᖓᓂ ᓴᖅᑭᑦᑎᖃᑦᑕᓚᐅᕐᐳᑦ 
ᐱᓇᓱᐊᕈᓯᑕᒫᑦ ᐱᔾᔪᑎᖃᓗᐊᕐᖢᑎᒃ, ᐊᓯᖏᓐᓂᒡᓗ, ᒫᓐᓇ ᓱᐴᖅᑐᕐᓂᖕᒧᑦ ᒪᓕᒐᖏᓐᓂᑦ ᐊᒻᒪᓗ ᐃᑲᔪᖅᑎᒃᓴᑦ 
ᓄᖅᑲᕈᒪᔪᓄ ᐱᓗᐊᕈᒪᔪᓐᓃᕐᑐᓄᓪᓘᓐᓃᑦ ᐃᓕᓐᓂᐊᕈᑎᓪᓗ ᐅᓗᕆᐊᓇᕐᓂᖓᓂ ᑕᕝᕚᑭᑐᖃᑦᑕᕐᓂᖕᒧᑦ. 
ᐱᔾᔪᑎᖃᓗᐊᓚᐅᕐᑐᑦ ᕙᐃᔅᐳᒃᑯᑦ ᐅᖃᖃᑎᒌᖕᓇᕐᔫᒥᓗᓂ ᐃᓚᐅᔪᓐᓇᕐᐸᓪᓕᐊᖁᓪᓗᒋᑦ ᐅᖃᐅᓯᒃᓴᓄᑦ 
ᐊᐱᖅᑯᑎᒃᓴᓄᓪᓗ. ᐃᓗᓕᖏᑦ ᓄᑖ ᒪᓕᒐᒃᓴᐃᑦ ᓴᓇᔭᐅᕙᓪᓕᐊᕗᑦ ᓴᖅᑭᑕᐅᓛᖅᖢᑎᖑᒃᓗ ᐊᐅᔭᖅ 2022-ᒥᑦ. 
 
ᓯᒡᒐᓕᐊᖅᑐᕐᕕᐅᖏᑦᑐᓄᑦ ᓴᖅᑭᔮᕐᑎᑦᑎᖃᑦᑕᕐᓂᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᐹᒃᒧ ᓱᕐᕋᖕᓇᖅᑐᓄᓪᓗ ᐱᓕᕆᔨᑦ ᐱᓕᕆᓯᒪᔪᑦ ᐊᑐᓕᕐᑎᑦᑎᓇᓱᒃᖢᑎᒃ 
ᓱᐴᕐᑐᕐᕕᐅᔭᕆᐊᖃᙱᑦᑐᓄᑦ ᓴᖅᑭᔮᒐᒃᓴᓂᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᐹᒃᒧ ᓱᕐᕋᖕᓇᖅᑐᓄᓪᓗ 
ᐱᓕᕆᔨᑦ ᑐᓂᓯᓚᐅᕐᐳᑦ ᑐᒃᓯᕋᐅᑎᓂ ᓴᓇᒪᓂᖓᓄ ᐊᑐᓕᕐᑎᑕᐅᓂᖓᓄᓪᓗ 
ᐊᒥᓱᒻᒪᕆᖕᓄᑦ−ᐱᕙᓪᓕᐊᔪᓕᕆᓂᖕᒥ ᐋᖅᑭᒃᓯᒪᔪᖅ ᑐᓴᖅᑎᑦᑎᓐᓇᓱᒃᖢᑎᒃ ᓄᓇᕗᒻᒥᐅᓂ ᐊᓯᔾᔨᕐᓂᖓᓂ 
ᒪᓕᒐᖓ, ᓱᐴᕐᑐᕐᕕᐅᔭᕆᐊᖃᙱᑦᑐᓂᑦ, ᓴᖅᑭᑦᑎᓂᕐᓗ ᓱᐴᕐᑐᕐᕕᐅᔭᕆᐊᖃᙱᑦᑐᓂᑦ. ᐃᓗᐃᑦᑑᓕᖓᔪᒥᑦ 
ᓴᖅᑭᔮᕐᑎᑦᑎᑲᑕᖕᓂᖅ ᐃᓚᖃᓛᕐᑐᖅ ᐊᔾᔨᒌᙱᑦᑑᑎᓂ ᐊᒻᒪᓗ ᑭᓱᓕᕆᓪᓚᕆᒃᓗᑎᒃ ᓄᓇᓕᖕᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᖏᑦ, ᐋᓐᓂᐊᕕᑦ, ᐃᓕᓐᓂᐊᕐᕕᓪᓗ ᓴᖅᑭᑕᐅᓚᐅᕐᐳᑦ ᔮᓄᐊᕆ 
2022−ᒥᑦ ᐊᑐᓕᕐᑎᑕᐅᓪᓚᑦᑖᕐᓗᓂ ᓄᓇᕐᔪᐊᕐᒥ ᑎᐹᒃᑕᖃᕆᐊᖃᓇᙱᑎᓪᓗᒍ 2022−ᒥᑦ, ᐊᕐᕌᒍᑕᒫᓲᖅ 
ᒪᐃ 31−ᑯᑦ. 
 
ᓄᓇᓕᖕᓂᑦ ᐊᐅᒪᐃᕐᓯᕕᖕᓂᑦ ᐱᓕᕆᐊᒃᓴᑦ (ᓄᙳᕐᓗᑯᒃᑯᕕᒃ) 
2021-22 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᐹᒃᒧ ᓱᕐᕋᖕᓇᖅᑐᓄᓪᓗ ᐱᓕᕆᐊᑦ ᐱᒋᐊᕐᑎᑦᑎᓚᐅᕐᓯᒪᖕᒪᑕ 
ᐱᓕᕆᐊᒥ ᓄᙳᕐᓗᑰᓯᕝᕕᖕᓂᑦ ᓄᓇᓕᓕᒫᓂ ᑭᓯᐊᓂ ᑲᖏᕐᑑᒑᐱᒃ ᐊᒻᒪ ᐃᖃᓗᐃᑦ. ᑐᕌᖅᑕᐅᓇᓱᒃᑐᕐᓕ 
ᑲᔪᓰᓐᓇᖅᑐᖅ ᐊᕐᕌᒍᑕᒫᑦ ᐱᓕᕆᐊᒃᓴᖅ ᖃᐅᔨᓇᓱᒃᓗᑎᒃ ᐱᐅᓯᕆᔭᐅᔪᓂ ᐃᓄᖕᓂ ᑕᕝᕚᑭᑐᓲᑦ, 
ᓱᕐᕋᖕᓇᖅᑐᖅᑐᓲᑦ, ᓂᐅᖅᑲᒐᐃᓪᓘᓐᓃᑦ ᒪᓕᖕᓂᖏᓪᓗ ᓱᐴᕐᑐᕐᕕᐅᔭᕆᐊᖃᙱᑦᑐᓂ ᒪᓕᒐᕋᓛᓂᑦ. 
ᐊᒻᒪᓗᑦᑕᐅᖅ, ᐱᕕᖃᕐᓇᕐᑐᖅ ᓇᓗᓇᐃᕐᓯᓂᐊᕐᓗᓂ ᐱᔪᒥᒋᔭᓂ ᓄᓇᓕᖕᓂᑦ ᓯᕗᓕᖅᑎᓂ ᐋᖅᑭᒃᓯᓗᑎᒃ 
ᓱᐴᕐᑐᕐᕕᒃᓴᓂᑦ ᓯᓚᒥ ᓄᙳᕐᓗᑰᓯᕝᕕᓕᖕᓂᑦ ᖃᒥᑕᐅᔪᓄᑦ ᓯᒡᒐᓕᐊᓄ ᕼᐋᒻᓚᑦᑯᑦ ᐃᒡᓗᖁᑎᖏᓐᓂ 
ᐊᓯᖏᓐᓂᓪᓘᓐᓃᑦ ᓄᓇᓕᖕᓂᑦ. ᐊᕐᕌᒍᒥ ᐊᑕᐅᓯᖕᒥᑦ ᐱᓕᕆᐊᖃᕐᑎᓪᓗᒋᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑎᐹᒃᒧ ᓱᕐᕋᖕᓇᖅᑐᓄᓪᓗ ᐱᓕᕆᐊᑦ ᐱᓕᕆᖃᑎᖃᓚᐅᐅᕐᐳᑦ ᕼᐋᒻᒪᓚᒃᑯᑦ ᑭᒡᒐᖅᑐᐃᔨᖏᓐᓂᑦ ᖃᐅᔨᓇᓱᒃᖢᑎᒃ 
ᐊᒃᓱᕉᑎᓂᑦ, ᐱᕕᒃᓴᓂᑦ, ᐱᖁᑎᓂᓪᓗ ᐊᑐᕐᑕᐅᔭᕆᐊᓕᑦ ᕼᐋᒻᒪᓚᑦᑯᓐᓂᑦ ᓴᖅᑭᑦᑎᓂᐊᕐᓗᑎᒃ ᓱᐴᕐᑐᕐᕕᒃᓴᓂ 
ᐊᑐᕐᑕᐅᓇᔭᕐᑐᑦ ᓄᓇᓕᖕᒥᐅᓂᑦ. 
 
ᐱᓕᒻᒪᒃᓴᐃᓗᑎᒃ ᐃᓕᓐᓂᐊᖅᑎᑦᑎᓗᑎᒡᓗ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᐹᒃᒧ ᓱᕐᕋᖕᓇᖅᑐᓄᓪᓗ ᐱᓕᕆᐊᑦ ᑐᕌᒐᖃᕐᑐᑦ ᖃᐅᔨᕚᓪᓕᕐᑎᑦᑎᔪᒪᓪᓗᑎᒃ 
ᖃᓄᑎᒋᐅᓂᖓᓂᓪᓗ ᐋᓐᓂᐊᖅᑕᐃᓕᒪᔪᓕᕆᔨᓄᑦ−ᓄᓇᓕᖕᓂᑦ ᐋᓐᓂᐊᕐᑕᐃᓕᒪᔪᓕᕆᔨᓄ ᑭᒡᒐᖅᑐᐃᔨᓄᑦ 

ᓄᓇᓕᖕᓂᑦ ᖃᓄᐃᙱᑦᑎᐊᕐᑐᓕᕆᔨᓪᓗ ᐱᓕᕆᐊᖃᕐᓗᑎᒃ ᑕᕝᕚᑭᑐᓗᐊᕐᑕᐃᓕᒪᓂᖕᒧᑦ 
ᐱᓕᕆᐊᖑᕙᓪᓕᐊᔪᒪᔪᓂᑦ.   
ᓂᕆᐅᒃᑎᓪᓗᒋ ᓄᓇᕐᔪᐊᕐᒥ ᑕᕝᕚᑭᖃᓇᑦᑑᑉ ᐅᓪᓗᖓᓂ 2021, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᐹᒃᒧ 
ᓱᕐᕋᖕᓇᖅᑐᓄᓪᓗ ᐱᓕᕆᔨᑦ ᐱᓕᕆᖃᑎᖃᓚᐅᕐᐳᑦ ᓄᓇᓕᖕᓂᑦ ᐋᓐᓂᐊᕐᑕᐃᓕᒪᔪᓕᕆᔨᓄᑦ ᑭᒡᒐᖅᑐᐃᔨᓂᑦ 
ᐸᖕᓇᐃᓪᓗᑎᒃ ᐊᒻᒪᓗ ᐱᓕᕆᐊᖃᕐᖢᑎᒃ ᐊᒻᒪᓗ ᐃᓕᓐᓂᐊᕐᑎᑦᑎᓪᓗᑎᒃ ᓄᓇᓕᖕᓂᑦ. 
ᑮᓇᐅᔭᖃᕐᑎᑕᐅᓚᐅᕐᑐᑦ ᐸᖕᓇᒃᑕᐅᓯᒪᔪᓄᑦ ᐱᓕᕆᐊᓄ ᖃᓄᐃᓕᐅᕈᑕᐅᔪᓂᓪᓗ ᑕᕝᕚᑭᓕᕆᔪᓂᑦ 
ᓴᖅᑭᑦᑎᓚᐅᕐᑐᑦ ᒪᕐᕉᖕᓂᒃ ᓄᑖᓂ ᒪᓕᒐᕐᓂᑦ−ᓱᐴᕐᑐᕐᕕᐅᔭᕆᐊᖃᙱᑦᑐᑦ ᓱᐴᕐᑐᕐᕕᓪᓗ. 
ᐱᓕᕆᐊᖃᓪᓗᐊᑕᓚᐅᕐᑐᑦ ᓴᖅᑭᓛᕐᑐᒧᑦ ᓄᑖᒧ ᑕᕝᕚᑭᒧ ᒪᓕᒐᕐᒥᑦ. ᓱᐴᕐᑐᕐᕕᑦ 
ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᓯᕗᓂᐊᓃᓚᐅᕐᑐᑦ ᑕᕝᕚᑭᒧᑦ ᐅᖃᐅᓯᒃᓴᓂᑦ ᐊᕐᕌᒍᒥᑦ 2021-22.  
 
ᑎᐹᖕᒥᑦ ᐃᓕᓐᓂᐊᕐᑎᑦᑎᓂᖅ, ᐊᑐᓕᕐᑎᑦᑎᓂᖅ ᒪᓕᒃᑎᑦᑎᓂᕐᓗ 
ᐃᓕᑉᐸᓪᓕᐊᑎᑕᐅᓪᓗᑎᒃᓗ ᐱᓕᒻᒪᒃᓴᕐᖢᑎᒃᓗ, ᑕᕝᕚᑭᓂ ᓂᐅᕕᕐᕕᑦ ᐊᑐᕐᑕᐅᑎᑕᐅᓂᖏᑦ ᐱᒻᒪᕆᐅᕗᖅ 
ᐃᓗᐊᓂ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ. ᐊᕐᕌᒍᑕᒫᑦ, ᐊᕙᑎᒧᑦ 
ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᑐᕌᒐᖃᓲᖑᕗᑦ ᒪᕐᕉᖕᓂᒃ ᖃᐅᔨᓴᖅᐸᒃᓗᑎᒃ ᑕᕝᕚᑭᓂᑦ ᓂᐅᕕᐊᒃᓴᖃᓲᓂᑦ 
ᓄᓇᕗᒻᒥᑦ. ᐅᑯᐊ ᖃᐅᔨᓴᕐᓂᑦ ᐱᔾᔪᑎᖃᓗᐊᕐᑐᑦ ᐃᓕᑦᑎᕙᓪᓕᐊᑎᑦᑎᓂᖕᓂᑦ ᑕᐃᒫᒃᑕᐅᖅ 
ᐊᑐᕐᑕᐅᑎᑕᐅᓂᖏᓐᓂᑦ: ᐊᕙᑎᒧᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᓲᖑᕗᑦ ᓂᐅᕕᕐᕕᖕᓂᑦ 
ᐅᔾᔨᕈᓱᑦᑎᐊᕋᓗᐊᕆᐊᒃᓴᖏᓐᓂᑦ ᒪᓕᒐᓂᑦ ᐃᒻᒥᓄᑦ ᐊᒃᑐᐊᔪᑦ. ᐃᓕᓐᓂᐊᕐᑎᑦᑎᓂᖅ ᐃᓚᒋᔭᐅᒻᒪᕆᐊᓗᒃᐳᖅ 
ᒪᓕᒃᑎᑦᑎᓂᖕᓂᑦ. ᐃᓚᖓᒍᑦ, ᐊᓯᔾᔨᕐᑕᑦ ᒪᓕᒐᖕᓂᑦ ᐊᓯᔾᔨᖅᐸᓪᓕᐊᕙᖕᓂᖏᓪᓗᑦ ᑕᕝᕚᑭᓂᑦ ᓂᐅᕕᐊᒃᓴᖃᓲᑦ 
ᑐᑭᓯᓂᕐᓗᒃᑕᐅᔪᓐᓇᑐᐃᓐᓇᕆᐊᓕᒃ. ᐃᓚᖓᒍᓪᓗ, ᐊᑐᓕᕐᓗᒍ ᐱᓕᕆᐊᖑᔪᖅ ᐃᓕᓐᓂᐊᕐᑎᑦᑎᔨᒧᑦ 
ᒪᓕᒃᑎᑦᑎᔨᐅᔪᓂᑦ, ᐊᕙᑎᒧᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐱᓕᕆᖃᑎᒌᖕᓂᖃᑦᑎᐊᓲᖑᕗᑦ ᓂᐅᕕᕐᕕᖕᓂᑦ, 
ᒪᓕᒍᒪᑦᑎᐊᕈᑕᐅᕙᒃᖢᑎᒃ. 
 
ᐊᕐᕌᒍᒥ 2021/22, ᐊᕙᑎᒧᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ 40−ᓂᑦ ᖃᐅᔨᓴᓚᐅᕐᑐᑦ 35−ᓂ 
ᐊᔾᔨᐅᙱᑦᑐᓂᑦ ᓂᐅᕕᕐᕕᖕᓂᑦ ᑖᒃᑯᓇᙵᑦ 92 ᑎᐹᒃᓂ ᓂᐅᕕᐊᒃᓴᖃᓲᑦ ᓄᓇᕗᒻᒥᑦ (20 ᓂᐅᕕᕐᕕᑦ 
ᒪᕐᕈᐃᕐᖢᑎᒃ ᐅᐸᒃᑕᐅᓚᐅᕐᑐᑦ). ᐳᓴᓐᑎᑎᒍ ᓂᐅᕕᕐᕕᑦ ᒪᕐᕈᐃᖅᖢᑎᒃ ᖃᐅᔨᓴᖅᑕᑦ ᐊᒃᐸᖅᐹᓪᓕᕐᒪᔪᒻᒪᕆᑦ 
ᓄᕙᒡᔪᐊᕐᓇᖅ-19−ᒧᑦ ᐊᐅᓪᓚᕆᐊᖃᙱᓐᓂᖕᒧᓪᓗ ᑭᒡᓕᖃᖅᑎᑕᐅᓂᖏᓐᓄᑦ. 
 
ᐱᓪᓗᒍ ᐊᑐᓕᕐᑎᑕᐅᓂᖓ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᔪᐃᑦ ᓴᖅᑭᑦᑎᓇᓱᒃᖢᑎᒃ ᑎᒃᑯᐊᕐᓯᓇᓱᒃᖢᑎᒃᓗ 
ᒪᓕᒃᑎᑦᑎᓂᖕᒧᑦ ᐸᓖᓯᙳᐊᓂᑦ, ᐱᓕᕆᐊᖃᕋᔭᕐᑐᑦ ᐃᓕᓐᓂᐊᕐᑎᑦᑎᓂᖕᓂᑦ ᒪᓕᒃᑎᑦᑎᓂᖕᓂᓪᓗ 
ᓱᐴᕐᑐᕐᓂᖕᒧᑦ ᒪᓕᒐᖓᓂᑦ. ᐊᕙᑎᑦᑎᓐᓂ ᖃᓄᐃᙱᑦᑎᐊᖅᑐᓕᕆᔨᑦ ᐅᕝᕙᓘᓐᓃᑦ ᐃᒥᐊᓗᖕᒥ ᖃᐅᔨᓴᖅᑎᑦ 
ᐊᑐᓕᖅᑎᑦᑎᖁᔭᐅᔾᔮᙱᑦᑐᑦ ᐊᑕᖏᐊᓗᒡᓗᒍ ᐱᖁᔭᕐᒥ, ᑕᑎᒋᓗᒋᑦ ᐊᑐᓕᖅᑎᑦᑎᓂᐊᕐᓂᖏᑦ ᐃᓚᖏᓐᓂᒃ 
ᐅᔾᔨᕐᓇᖅᑐᒥᒃ ᐱᐅᓯᒋᐊᕈᑕᐅᔪᓐᓇᖅᑐᓂᒃ ᐊᑕᖏᕐᓗᒍ ᐱᖁᔭᕐᒦᑦᑐᑦ, ᑕᑎᒋᓗᒋᑦ ᐊᑐᓕᖅᑎᑦᑎᓂᐊᕐᓂᖏᑦ 
ᐃᓚᖏᓐᓂᒃ ᐅᔾᔨᕐᓇᖅᑐᒥᒃ ᐱᐅᓯᒋᐊᕈᑕᐅᓗᓂ ᐊᑐᓕᖅᑎᑦᑎᓂᕐᒧᒃ ᐊᒃᓱᕉᑕᐅᔪᓂᒃ.  ᖃᐅᔨᓴᕐᓂᕐᒧᑦ 
ᐱᔪᓐᓇᕐᓂᕆᔭᐅᔪᑦ ᐃᑲᔫᑕᐅᔪᑦ ᖃᐅᔨᓴᖅᑎᓄᑦ ᓄᑖᙳᕆᐊᖅᑕᐅᓂᐊᕐᒥᔪᑦ ᐊᔾᔨᒋᓕᕐᓗᒋᑦ ᓇᓗᓇᐃᖅᓯᒪᔪᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᖁᔭᕐᒧᑦ ᐊᒻᒪ ᓱᕐᕋᖕᓇᖅᑐᓕᕆᓂᕐᒧᑦ ᐱᖁᔭᕐᒧᑦ.  
 
ᐱᐊᓂᒍᑖ 
 
ᑎᑭᑕᐅᓇᓱᐊᖅᑐᖅ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᒧᑦ 
ᓴᐳᑎᓂᐊᕐᓗᒋᑦ ᑭᒃᑯᑐᐃᓐᓇᐃᑦ ᐳᔪᕐᒥᑦ, ᒪᒃᑯᒃᑐᑦ ᐊᑐᕐᑕᐃᓕᑎᓪᓗᒋ ᑕᕝᕚᑭᒧᑦ ᓱᐴᕐᑐᕐᓂᖕᒥᓪᓗ, 

ᓈᒻᒪᒍᓐᓃᕐᑎᓪᓗᒍ ᑕᕝᕚᑭᑐᖃᑦᑕᕐᓂᖅ ᓴᖅᑭᔮᖅᑎᑕᐅᓗᐊᙱᓪᓗᑎᒃᓗ, ᒪᓕᒐᓕᐅᕆᔭᐅᓗᑎᒃᓗ 
ᓴᖅᑭᑉᐸᓪᓕᐊᓗ ᓲᕐᓗ ᓂᐅᖅᑐᒐᐃᑦ. ᒫᓐᓇᒧᑦ ᑎᑭᖦᖢᒍ, ᐋᓐᓂᐊᖃᕐᓇᙱᑦᑐᓕᕆᔨᑦ ᑲᒪᓪᓗᐊᑕᖅᓯᒪᕗᑦ 
ᑕᕝᕚᑭᒧᑦ ᐊᐅᓚᑦᑎᔾᔪᑎᒋᓇᓱᒃᑕᖓᓂᒃ ᐃᓕᓐᓂᐊᖅᑎᑦᑎᓂᕐᒧᑦ, ᓄᓇᓕᖕᓂ ᐱᓕᕆᐊᖑᑎᑕᐅᔪᓂᑦ, ᐊᒻᒪ 
ᐱᔨᑦᑎᕋᐅᑎᓂᑦ. ᑭᓯᐊᓂᓕ, ᑖᒃᑯᐊ ᑎᐹᒃᒧ ᓱᕐᕋᖕᓇᖅᑐᓄᓪᓗ ᐱᓕᕆᐊᑦ ᕿᒥᕐᕈᔪᑦ ᓇᓖᕌᒐᒃᓴᓂ 
ᒪᓕᒃᑕᐅᑎᑦᑎᓂᕐᓴᐅᓇᔭᕐᑐᑦ, ᑐᒃᓯᕌᖑᓚᐅᕐᑐᑦ ᑐᓴᕋᓱᒃᑎᓪᓗᒋᑦ ᑎᐹᒃᒧ ᓱᐴᕐᑐᖕᓂᖕᒧᑦ ᐱᖁᔭᕐᒧᑦ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᐹᒃᒧ ᓱᕐᕋᖕᓇᖅᑐᓄᓪᓗ ᐱᓕᕆᐊᑦ ᐱᓕᕇᓐᓇᕐᑐᑦ ᐱᖁᔭᖅ 
ᐊᑐᓕᕐᑎᑕᐅᓇᓱᒃᖢᓂ. ᒪᓕᒃᑕᐅᔭᕆᐊᓕᑦ ᐊᓯᖏᓪᓗ ᐃᑲᔫᑎᑦ ᑎᑎᖅᑲᐃᑦ ᐱᐊᓂᒃᑕᐅᕙᓪᓕᐊᓕᕐᑐᑦ. 
ᓄᓇᕗᑦ ᒐᕙᒪᒃᑯᖏᑦ ᐊᖏᕐᓯᒪᒻᒪᕆᒃᑐᑦ ᐊᑐᓕᕐᑎᑦᑎᓂᖕᒥᑦ ᑎᐹᖕᒧᑦ ᓱᐴᖅᑐᕐᓂᖕᒧᓪᓗ ᐱᖁᔭᖓᓂ 
ᐃᑲᔪᖅᑐᐃᓪᓗᑎᒃ ᑕᐃᒃᑯᓄᖓ ᑎᐹᒃᑐᓗᐊᕈᒪᔪᓐᓃᕐᑐᓂ ᓄᖅᑲᕈᒪᔪᓂᓪᓘᓐᓃᑦ ᑎᐹᒃᓂᑦ. 

